
Stadt

Es isch heiss, i schtah ir Spitugass 
vom Schweis isch mi ganz Chitu nass
i bi scho viu z lang i dere Stadt

es Gfüu vo Liebi, es Gfüeu vo Hass

Teu sueche hie ihres Glück
u teu sueche z ganze Läbe lang
teu warte ufnes Wunder
u vili warte nume uf z Tram

I loufe dür mi Stadt so gfange wi frei
mit so viu Lüt u glich allei
i loufe dür mi Stadt hie bini deheim

Di grosse Gschäft boue aui um
me chönt meine si boue um d Wet
aus wird grösser aus wird besser

jede wott das wo dr anger het

u d Ching i de Loube frässe Börger
u d Chindlifrässer frisst d Ching
äs Ross zieht ä Gutsche über`s Pflaschter
mit es paar Japaner hinge drin



(Ref)

Mit dr Binde ufem Gsicht
schteit si da für z höche Gricht
kes Wunder herscht Unrächt uf däm Planet
we di gueti Frou nüt gseht

di auti Uhr schpiut mit dr Zyt
u d Lüt näme sech d Zyt u luege zue
d Aare die fliesst gäng wi gäng
di bringt so schnäu nüt us der Rueh

(Ref)


